
The Three Brothers

Este acule hamket eppucetake tut-
cenen ocet likates.
momen ma cepanake tuccenat
akerricka hayakates momet okakat
atutketan hopoyet fulletan poyacet os
kicet erken empohaken erketat maw
mohhakasamates. momen man okakeka
atutketa hopoka apeyates momet fullof
este hamket anrapates momen tempon-
ahoyen ayen momosen atutketa
hopoyalket fullet omen kerrof ma este
anrape hurat atutketa ocet omatet emo-
nayates momet okat naket tayen an-
nukset ont 0s momat nere min
omepet ont omen man estit ma nake
nukse arat wicecesasen omat catukna-
wa cokpe hamken pal e cahkepen $150\°°
cenfekaris monka man atutketa ocis
kicet emonayet respoyof pont omeyares
makakates momen ma este arat encukon
fekhonnet apokates momen ma atutketa
epocaset omaket onka momosen ma sacu-
lakucat mit enhoman nake epokatat
komet wel akates momen ma saculicat
hamket ayates yomucket omen ayet omates
momet aret erohhayatket ralaken capofa
pocaset empohet naket nuksekon hayatkehaks

kicet empohen naket nuksekon hay-

atket os kicen mon omat ahyit erhecin
momepet on okecken omat cenfekares
kihcet ayates capofa pocase hecaranet
mont aret eroran capofa nake nukse

arate hatam nuksepet oman okaten

hehcet eratet ralahket okat naket nuk-
sekon hayatkes mahkeckat nuksepet

oman okecket onka cenfekako tayet

os kihcen hatam haket okat anet omares
naket aret nukset on omat maket omen
mon omat yomuckat ahyet naket aret nukset
on omat fekhonnicas kihcet capofa pocaset
atutates mohmen man okeka ayates nake
nuksa sumecicaranat momet mi capo-

fan erohhayatket rempaksen ral akates
momen capofa pocaset empohet okat moca
ta? naket nuksekon hayatka kicen

mocatat naket nuksesekon hayatkes

kicet emonayates momen okat mon

omat ahyit erhecin naket nuksepekot

on omat cenfekares kihcet ayates

mont aret ma capofa ahyet e¢

eroran ma nake nukse arate hat-

am nuksehpet sumkepet oman

okepen erhecet eralahket okatet naket
nuksepekut os makecket ont omis

momat nuksepet omepan okecket

onka fekako tayet os kicates momen

ma cepanake eryupa arat okatet antat
fekhonnicayes naket aret omen ometo
stomis maket omen ma erahal ket

okakat mamaha kac naken estonkos
kicaket ehanaket oman ma cepane yopa
arat awicecekates momen capofa pucaset
okatet mon omat celayet hececkes kicates
momen ma cepanat ma capofa aya-

rane emetetakat ma capofa pucasen
empohet okat (kahakucen) coka esham-
ken esames kicen esemates momen
hatam eswanakucen hatam ames

kicen maw emates mohmen ayepates
yomockeko #aert monken ayates mont
erohret estan aceyet omate emaketecet
aret esenhecates mohmet ma aceyate
mahosan ma eswanako ce enpol oksih-
cet ematarates mohmet era-atepet tutka
etecepet taklikates momet nuckan elen
omat kahakocen atcetan acak cahet ham-
kan hahyet man esnataksen espaticet
nucen omat man ohlatket ohpal paket
eyahonecicet taklikepates momen ayen
yomuckate hofone haken starakecicacu-
ken pohat cewanahyakayace ce.



mahket ayet eroran cerakko calahocet
ohmatet huren erorates momen man
eroran atekusen ma cerakko cal ahet

okat anrecapas sanacoman nukisakos
kicen okatet cenrecapako tayet os capofa
pocaset ceheceko atekat kicet omen

okat nacomen cenfehokaranen omehaks
kicet empohen cukpe hamken pale
cahkepen $150\°° anfehokaranet ometos
kicen mon omat anew matapomen
cenfekares mohmet estan estomen aret
omecke estomis (koha motken) cemin
man ocet aret acakerricecken omen omat
ma koha motke aehset pofkecken omat
ecepakit naket estomepeto stomis ecepaka-
res kihcet ohmen mon omat mometis

okis kicates momen ma catuknawa

cukpe hamke pale cahkepat ma cerakko
calahet enfekates mohmen enrecopates
momen koha motkew emates momen man
emet okat haya koha cemayat censom-
ikats acayecet eshureckares kihcet

ehmet ohmen ayepates nuksesekut ayepates
momen hayatken ma cepanat eratet
ralaken capofa pocast empohet okat

naket nuksekon hayatkehaks

kicen naket s nuksesekon hayatkes

kicit omen mon omat ahyit erhecin
momepet on omat catuknawa cukpe
hamke pale cahkepat cenfekares

kihcet ayates mont aret capofa eroret
oman ma nake nuksate aketecet

aret oman naket nuksepekon okepen
aret yefulket erohret man okatetok
catuknawa cukpe hamke pale

cahkepat ma cepane manettat enfek-
ates momen hatam ma cerakko calahe
emate sumalkat catuknawa cukpe
tuccenat $300\°° emorepates mohmen
ma atutketa pucase tat momosen

nake eremeti atutketa ocepakut onka
hatam etan hopoyeparanackat tal ket
omes momis enhallewan momalku-

sen cehmakin fullet omackares kihcet
momen emetetakucates mohmen apeyates
apeyet fullen ma sacol akucat okaket
cemetawan cenhompet omen ecenahen
omat momosen hatam pome oceyan
ponhompecken omares kicaken mometis
os kicet omet hompeta ma cepane yopa
aran empapet enlokakates mohmen ma
cepanat momosen hompeta anahepeka
ma erahalken enhompetan eyacet oman
ponhompecke taye onkot os momis



ceturwa pal hamken cemakkesen

omat talkusan tawan ponhompeckes
kicaken mon omat monkan os

kihcen turwa hamken emakkes ahken
enhompates mohmen hatam el awet
oket hatam empohet omen okakat
hatam pal hamken cemakesen omat
tulkusat tawan ponhompeckes ki-
cakates momen emakasamates
mohmen emakkesakates mohmen

man okakeka hompicakates mohmen
apeyates momis heceseko hayakates
mon hecekon eyapayet eswel akates
mon esahoyen okatet cekan cemahopo-
tecet este lastucen cehayen fullet omakes
kicaken momes kihcen maw emaho-
potecakates mohmet este laste ahaken
hayet eswel akates mon eswelakof owan
cawankes kicen asin oekiwat liks man
eskas halket ayeckan ocares kicaken
ayet oewa enkorka sufket ocen okaken
ayet erorof ahepakkuhcet ma oekiwa
sufkan aakwikakates momis el ekut
eraklatkates mohmet akerricat ma
koha motken akerricat atekuset aehset
pofkan eturwa hokkolat oce hakates
momen ma oekiwa onapa ma cerakko

calahoce eyohhuiret eswanakan ma
oekiwan aemakkahyen ma eswana-
kan atarikit ohmen ma cerakko cala-
het aakkessen tokas asin toknawa
ahomkatat esohkakis monka acohlikas
assecakec kihcen momosen ohlihken
es detkat nenen ohwel aken oken

eres cakken ont omis ma estal ke hok-
kole welakat momen heya este manetat
momen ma naket emanicare kerra-
kekates momen okakat naket estomet
oman nhake mome taye onkot oman
momet areka arekan os kicakates
momen hatam etohkaliket apeyates
momen apeyet cuko ocen eroricates
momen ma cuko epucasen emponayet
okakat heya este manettan centakli-
cepetan poyacet os kicakates

momen okat mometis os kicates
momen okakat estan ra-are cih-cec-
kas kicakates momen momares ki-
catis mont ahoyepates talofan hokte
acaket liket omates moman estit ma
hokte enkewesakan estenke wesak-
pikan enke wesakaw empiken omat
ma este ma momecat mat epayares
kihocet omen man eyacet wel aket



omates momet ma momeceta kont
omaketo stomis mome ceko tayates
momen heya este manette cuko pucase
enwihoke taklikatet okatet ra-aretan
cayacan onka ametektanehcecken arit
eraceyaye tayes kicet cuko pucasen
empohen cuko pucaset okat estan are-
cicekot takliceckares cakicet okhohyeka
monkas cekicako tayet ont ons 0s
kicates momen ma este manettat

okat mon omat yata cuko ofan
omaranayat talkan omes cent ok-
eckeka kicof moman aret rafol ot-
kepas kihcen ossat momosen ma

koha motken pofkates momet ma koha
motken akerricat momen nake estome-
to stomis acapaket aminicaranet ma-
katen ocayet omes kont akerricat

ma cerrakkot alakekas kohmet pofkan
atekosen ma cerrakko calahe tat
momosen yenhuyiren ohlihket
esletkan ma hokte mome likat

resohret eradletkat resalahket yewiken
cuko yeceyepates momen ma cuko puc-
ase estan ayet eratat kerresekot liken
ma estal ke hokkole welakat ra vthuyet
ralahoket okakat estan arekat haks

kicet cuko pucasen empohakates mon
cuko pucaset okat ossiyet raceyaranis
maken moman momeas kihcin aret
Eraceyis kicet emmonayates momen
hatam talofan yefulhoket omet okat
mocatat estan arekut takliket omares
kicahket hatam tal ofa ahoyepates mont
min welakof hatam man makat okeka
matapomen kicen hatam emakasamates
mohmen ossat hatam koha motke tat
aesset pofkates moman atekusen hatam
ma cerrako calahe tat yenhuyiren mo-
mosen ohlihket edetkat sayet ma hok-
te enke afanece likat estenkewesak
pika herakat enkewesaka tat empih-
ket resetehoyanet hatam rasl etkat

ma cuko ahauke tempen yehatapecih-
cen ma cuko ofa hokte acake likat
yeceyepates mont ma hokte epayepa-
tes momen momen ma hokte epaye-
pat kerrakekut ralahokates momet
sepekon ralahohket yapohakates
momen cuko pucaset okat ra-ara-

ranis maken momas kihcin ossi-

yat sepekon yomat oret os kicen

estan estont omat kerretan yacaket
welaket aketecakates mont oman

ma hokte acake mahoke likate
estenkewesakpika empiket mont epayet
likepacuken kerrakates mont man
kerrakat enhome cake tates momis estont
estomakeks tayet kerrakof momosen
yefulhokepakes kicahket yeful hokepates
mont welaket erke acule likat rolhoyates
mont erken ennak onayaket okakat cepp-
uce po cusse tat elehpen heren acaye-
ceyanks ce kicet erke yenlaksakates
momen ma aculat okat enhopelka

talkusi s hecepayes sacahohyacken ki

cet oman hopaye heret omepeka

ont on os kicet sahoyekates momen

ma este manettat ma hokte epahyof
okatet tohahawa tanticas ehiwan kic-
ates mon man okeka tohahawa ocat
atekat omalkan tanticates mon man okho-
yates komat koha motke tat aesset
pofkates toknawat omekas kohmet omat
monka ma koha motke pofkat tohahawa
hamken enramet man ohpofket omates
moman man kont onka catoknawa
estomet komakat omalkat apalatken
pofkates mon ma tohahawa  ficiken
hatam etan matapon momecet

omalkan facficates mont hericet likepates



11

AR
[N

momen ayen ma este manettoset

omatetis hofonen mi hopayen liket este

acule haket mont emenak ockatis

samome mahet enliketa heren ocet

liket omatet ehiwan emponayet okat

carket liken atayantas estomat nomat

hecit arit mi amekana ahyit arit

erfolotketan cayacet os kicen anew

cecak kayares momen welaket rathoy-

eyares kicet omen emakasamates mon
ahoyates wel aket erke likat eret eror-

hoyates momen ma erke encuko ror-

hoyat momosen fekapepaks kicates momis
mome ma eppuce resyopa aratet omat
kerresekates momen ma erahal ket

cerrakko emacayecaks erket kihcen

curakko hutten sahoyet curakkon

enrecaprecet welaken hamket okat

ma este estit os koncka ? kicen kerrakot

os kicof po cuse omat os monka hiyomosen
tukorkepakes kihcen sumhokepates mon

ma este manette sumkate erke tat kerre-

sekut takliket omen empohates mon eme-
yonayates mon kerrates ohletiket af anket
sarates mon estomece eswel akate omalkan em-
onayet respoyof ma estalke hoporrenka ocakekot
omattis pasatakes kicahket ont omis sumhokepen
estomecekates mon somhokemahepates



